
GOUVÈNÈ CUOMO ANONSE NOUVÈL MEZI KI AP ASIRE KE KONPAYI ASIRANS 

SANTE YO AP BAY KOUVÈTI KI ELAJI POU PrEP MEDIKAMAN POU 
PREVANSYON VIH YO EPI ASIRE KE KONSOMATÈ YO AP JWENN 

PWOTEKSYON ASIRANS SANTE KI GARANTI ANBA LWA A  
  

Depatman Sèvis Finansye a Fè Soti yon Lèt Sikilè ki ap Pase Enstwiksyon pou 
Konpayi Asirans New York yo Kouvri Pwofilaksi Preyekspozisyon - oswa PrEP - 
san Pataj Depans yo, ki Gen Pami yo Lajan Dediktib yo ak Peman Konjwen yo, Ki 

Te Yon Baryè Finansye Majè pou Anpil Konsomatè  
 

Nouvo Règleman Ke yo Pwopoze a Egzije Estanda pou Kat Idantite Konpayi 
Asirans Sante yo Klèman Endike Non Moun Ki Asire a, Tip Kouvèti a, 

Enfòmasyon sou Peman Konjwen yo, ak Asistans Sèvis Manm yo, Pami Lòt 
Enfòmasyon yo pou Asire ke Moun New York yo Ki Gen Plan Sante Ke Eta a 

Regilarize yo Ap Resevwa Pwoteksyon Konsomatè Ki Garanti Anba Lwa Eta a  
 

"Enfòmasyon sou Kouvèti Sante pou Moun New York Ki Transeksyèl yo: Kisa Ou 
Bezwen Konnen pou Jwenn Swen"  

  
  
Gouvènè Andrew M. Cuomo te anonse jodi a nouvèl mezi pou asire ke konpayi asirans 
sante yo ap bay kouvèti ki elaji Pwofilaksi Preyekspozisyon (Pre-Exposure Prophylaxis, 
PrEP) medikaman pou prevansyon VIH epi bay nouvèl kat Idante konpayi asirans 
sante yo pou ke konsomatè yo, ki gen pami yo kominote transeksyèl la, ap resevwa 
pwoteksyon ki garanti pou tèt yo nan kad Lwa Eta New York lan. Nan kad efò sa a, 
Depatman Sèvis Finansye a (Department of Financial Services, DFS) te fè soti yon lèt 
sikilè ki ap pase enstwiksyon pou konpayi asirans New York yo kouvri Pwofilaksi 
Preyekspozisyon pou prevansyon HIV san pataj depans yo -- ki gen pami yo lajan 
dediktib yo ak peman konjwen yo, ki te yon baryè finansye majè pou anpil konsomatè. 
DFS te pwopoze tou yon nouvo règleman ki ap egzije estanda ki klè pou kat Idantite 
konpayi asirans sante yo pou asire ke tout moun New York yo, ansanm ak manm 
kominote LGBTQ yo, ekipe ak enfòmasyon ki vital sou asirans yo lè yo bezwen yo.  
  
"Ak mezi sa yo, nou ap retire yon baryè finansye majè pou moun ki vle pran yon 
medikaman pou prevansyon VIH yo epi asire ke moun yo gen enfòmasyon ke yo 
bezwen ki tou pre yo pou kapab aksede a bon jan kalite swen sante", Gouvènè 
Cuomo te deklare. "Politik sa yo ap sipòte kanpay ki ap mennen nan nasyon an pou 
mete fen nan epidemi SIDA a nan New York apati fen ane 2020 epi asire ke chak 
moun New York - kèlkeswa oryantasyon seksyèl oswa idantite seksyèl yo - ap jwenn 
pwoteksyon swen sante yo ki garanti pou yo anba lwa a."  
  
"Nan New York nou fyè pou nou se kote mouvman dwa LGBTQ a te pran nesans, epi 
nou ap kontinye onore eritaj sa a ak aksyon nou ap poze yo", Gouvènè Adjwen Kathy 

Hochul te deklare. "Nou ap dirije nasyon an ak efò nou ap fè yo pou pwoteje dwa 
kominote LGBTQ a, ki enkli adopsyon GENDA, entèdi Terapi Konvèsyon an, epi 
elimine defans panik moun ki omoseksyèl ak sa ki transeksyèl yo - men nou toujou gen 
plis travay ki rete pou nou fè pou asire egalite pou tout moun. Mezi sa yo pral konbat 
diskriminasyon ki baze sou oryantasyon seksyèl, idantite ak ekspresyon seksyèl, epi 
asire ke tout moun yo gen aksè a bon jan kalite swen sante ki a pri abòdab."  
  
An plis, DFS te fè soti yon lèt sikilè pou asire ke oryatasyon seksyèl ak idantite oswa 
ekspresyon seksyèl yo enkli nan pwoteksyon kont diskriminasyon yo kèlkeswa mezi 
federal yo pran nan fiti yo. An plis, DFS ap bay nouvèl enfòmasyon pou konsomatè 
yo pou ede moun New York ki transeksyèl yo ki gen asirans sante ke patwon travay yo 
te bay, asirans ke yo te achte sou Espas Mache pou Sante nan Eta New York (NY 
State of Health Marketplace), oswa sou mache endividyèl lan pou aksede a kouvèti 
pou swen pou konfime sèks yo.  
  
Yo te fè soti yon lèt sikilè jodi a pou raple konpayi asirans sante yo ke kèlkeswa mezi 
federal ke yo pran yo, Lwa Eta New York lan entèdi diskriminasyon ki baze sou 
oryatasyon seksyèl, idantite oswa ekspresyon seksyèl, oswa sitiyasyon moun ki 
transeksyèl yo. Lwa sou Asirans nan New York lan (New York Insurance Law) entèdi 
tout konpayi asirans yo pou yo refize bay yon politik oswa kontra asirans, oswa anile 
oswa refize renouvle yon politik oswa kontra, akoz sèks oswa kondisyon matrimonyal 
aplikan an oswa moun ki gen asirans lan. An plis, yo te fè soti yon dezyèm lèt sikilè jodi 
a ki òdone konpayi asirans sante yo pou yo kouvri tout depans pataje yo, ki gen ladan 
lajan dediktib yo, ko-asirans, ak peman konjwen yo, pa rapò a Pwofilaksi 
Preyekspozisyon pou prevansyon VIH kèlkeswa nenpòt rabè ke fabriban medikaman 
yo ka ofri. Nouvèl oryantasyon sa a ap bay yon pwoteksyon ki enpòtan pou moun New 
York yo apati eliminasyon yon baryè finanse majè atravè lwa eta a ke anpil moun te fè 
fas a yo pou jwenn tretman sa a.  
  
Nouvo règleman ke yo te pwopoze jodi a egzije estanda ki klè pou kat Idantite konpayi 
asirans sante yo pou asire ke tout moun New York yo, ansanm ak manm kominote 
LGBTQ yo, ekipe ak enfòmasyon ki vital sou asirans yo. Enfòmasyon sa a gen ladan 
non moun ki asire a, ak si kouvèti a te bay pa yon konpayi asirans sante oswa si yon 
konpayi asirans sante sèlman ap bay sèvis administratif pou yon plan ke patwon travay 
la te bay, ki tou finanse. Anpil moun New York te kouvri pa plan ke patwon travay la te 
bay, ki tou finanse yo epi ki gouvène pa lwa federal yo epi yo pa gen menm nivo 
pwoteksyon konsomatè ke lwa New York lan te bay yo. Nouvo règleman ke yo te 
pwopoze jodi a ap asire ke sila ki kouvri pa plan sante ke Eta te regilarize yo ap 
resevwa pwoteksyon konsomatè yo ke yo gen dwa jwenn yo.  
  
DFS ap bay tou nouvèl enfòmasyon pou konsomatè yo pou ede moun New York ki 
transeksyèl yo ki gen asirans sante ke patwon travay yo te bay, asirans ke yo te achte 
sou Espas Mache pou Sante nan Eta New York, oswa sou mache endividyèl lan pou 
aksede a kouvèti pou swen pou konfime sèks yo. Enfòmasyon ke yo te bay yo gen 
ladan kouvèti asirans ki sijè a epi ki egzan de pwoteksyon New York yo, konpayi 
asirans pou swen pou konfime sèks yo gen obligasyon pou yo kouvri, jan pou moun fè 
rekou pou refi yo, pwoteksyon pou fakti sipriz yo, ak enfòmasyon sou jan pou moun 
depoze plent yo.  

"DFS fyè pou yo leve kanpe pou sipòte kalandriye Gouvènè a epi nan non tout 
konsomatè New York yo pou bay pwoteksyon vital yo pou tout moun", Sipè-entandan 
Depatman Sèvis Finansye a, Linda Lacewell, te deklare, "Nou pral kontinye itilize 
tout otorite nou genyen pou batay kont efò yo ap fè onivo federal yo pou detwi kouvèti 
yo epi asire ke moun New York yo ap resevwa swen sante ke yo merite san 
disrkiminasyon, kèlkesswa oryantasyon seksyèl, idantite oswa ekspresyon seksyèl yo."  
  
Komisè Depatman Sante a Doktè Howard Zucker te deklare, "Pandan ke moun 
LGBTQ yo bezwen menm swen sante ak lòt moun New York yo, yo souvan fè fas a 
baryè adisyonèl pou kapab aksede a sèvis yo. Sou enstwiksyon Gouvènè Cuomo, Eta 
New York te fè yon pa annavan pou asire ke gen ekite nan aksè a swen sante yo 
kèlkeswa oryantasyon seksyèl oswa idantite seksyèl yon moun."  
  
Pandan dire administrasyon li an, Gouvènè Cuomo te toujou ap defann dwa LGBTQ 
yo, notaman adopsyon Lwa sou Egalite sou Plan Maryaj la (Marriage Equality Act) an 
2011. Nan kòmansman ane sa a, Gouvènè a te siyen Lwa sou Non-Diskriminasyon 
Akoz Ekspresyon Sèksyèl la (Gender Expression Non-Discrimination Act, GENDA), sa 
k ap entèdi anplwayè yo, enstitisyon edikasyonèl yo, pwopriyetè kay yo, kreditè yo, ak 
lòt moun yo diskrimine kont moun sou baz idantite oswa ekspresyon seksyèl, epi rann 
enfraksyon yo komèt sou baz idantite oswa ekspresyon seksyèl yo kòm krim laèn 
daprè lwa Eta New York la. Gouvènè a te siyen tou lejislasyon k ap entèdi pratik terapi 
konvèsyon an gras a agrandisman definisyon move kondwit pwofesyonèl pou 
pwofesyon ki gen lisans daprè lwa sou edikasyon an pou gen ladan angajman nan 
terapi konvèsyon an ak yon pasyan ki gen mwens pase dizwit tan daj.  
  
Pi resaman, an previzyon pou demantèlman dispozisyon enpòtan Lwa sou Swen 
Abòdab la yo (Affordable Care Act), Gouvènè Cuomo te mande Depatman Sante a 
(Department of Health) pou yo pibliye règleman k ap entèdi pwofesyonèl swen sante 
yo diskrimine kont pasyan transeksyèl yo, epi li te mande Depatman Sèvis Finansye a 
pou yo pibliye règleman k ap agrandi pwoteksyon anti-diskriminasyon yo pou moun 
transeksyèl yo lè y ap chache jwenn aksè a asirans medikal. Li te bay konsiy sa yo 
kòm repons dirèk kont pwopozisyon Administrasyon Trump lan pou anile yon règleman 
federal ki presize ke pwoteksyon non-diskriminatwa nan Lwa sou Swen Abòdab la ki 
baze sou sèks yo gen ladan yo tou pwoteksyon ki baze sou idantite seksyèl. Lè yo 
retire pwoteksyon sa yo, anviwon 90,300 moun New York ki transeksyèl pral ekspoze a 
diskriminasyon ki enjis, flagran epi ilegal.  
  

###  

